
Thar barr ar fad            Os cionn na n-ionchas            Ag teacht leis na hionchais            Níor chomhlíon na hionchais go fóill

NÓTAÍ ANÓTÁILTE AN MHÚINTEORA

Gnéithe Cáilíochta 1 Léiríonn an Measúnú Rangbhunaithe seo scileanna maithe iniúchta agus 
cumas fianaise a úsáid ó fhoinsí éagsúla nuair atá siad ag freagairt na gceisteanna móra is rogha leo. 
Tá sé inmholta go léiríonn an tuairisc tuiscint ar an gcaoi ar tugadh faoin tóraíocht bhrí ar bhealaí 
éagsúla agus tosaíonn sí le hachoimre ar thuiscint na Críostaíochta agus an Bhúdachais ar an saol tar 
éis an bháis, sula ndírítear ar scannán chun tabhairt faoin gceist seo ar bhealach níos mionsonraithe. 

Gnéithe Cáilíochta 2 Taispeántar go han-soiléir sa Mheasúnú Rangbhunaithe seo an chaoi a 
mbaineann an t-ábhar a fiosraíodh le ceann amháin nó níos mó de cheisteanna móra an tsaoil. 
Roghnaíonn an scoláire dhá cheist atá dírithe go maith, a nascann le chéile – An bhfuil beatha 
ann tar éis an bháis agus an bhfuil sé síochánta? Leagtar amach go sonrach sa tuairisc an chaoi a 
mbaineann an scannán leis na ceisteanna seo, ag úsáid fianaise ó radhairc faoi leith sa scannán. 
Tá sé inmholta go seachnódh an scoláire achoimre den scannán go díreach a thabhairt, agus gur 
éirigh leis an cheist mhór a fhí isteach agus amach sa scannán. Léiríonn seo go han-soiléir cumas na 
ceisteanna móra a cheangal leis an scannán. Dá mbainfí níos mó úsáide as athfhriotail ón scannán 
bheadh an ghné seo den tuairisc níos fearr. Chabhródh seo leis an scoláire chun na ceisteanna móra 
a cheangal níos mó lena gcuid saothair. 

Gnéithe Cáilíochta 3 Tá rannpháirtíocht an scoláire an-soiléir ag an tús mar a míníonn an scoláire 
an fáth a bhfuil an cheist seo spéisiúil dóibh agus arís sna mhachnaimh dheireanacha atá barántúil 
agus ionraic. Smaoinigh an scoláire faoi na ceisteanna móra mar a léiríodh nuair a deir sé/sí ‘díreach 
de bhrí nach féidir linn cumarsáid a dhéanamh leis an mbeatha tar éis an bháis, ní gá go gciallódh sin 
nach bhfuil a leithéid ann.’ D’fhéadfaí an tuairisc a fheabhsú dá roinnfeadh an scoláire roinnt tátal 
agus dá ndéarfadh sé/sí cad a chreideann sé/sí anois maidir lena gceist roghnaithe. 

BREITHIÚNAS FORIOMLÁN:         Os cionn na n-ionchas

     


